
1. Իրավական ակտի անհրաժեշտությունը
ՀՀ կառավարության որոշման նախագծի ընդունման անհրաժեշտությունը պայմանավորված է «Հայաստանի հանրային հեռուստաընկերություն» ՓԲԸ-ի (այսուհետ՝ Ընկերություն) բնականոն գործունեության ապահովման համար ԱՍԲ-1 նկարահանման տաղավարի տեխնիկական վերազինման աշխատանքների իրականացման անհրաժեշտությամբ։ 

2. Ընթացիկ իրավիճակը և խնդիրները
ՀՀ կառավարության 2011թ. մարտի 3-ի Պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման, շահութաբաժինների հաշվարկման և Հայաստանի Հանրապետության պետական բյուջե վճարման կարգը հաստատելու և Հայաստանի Հանրապետության կառավարության 2001 թվականի դեկտեմբերի 5-ի N1194 որոշման մեջ փոփոխություն կատարելու մասին N202-Ն որոշման  կարգավորումների շրջանակներում Հանրային հեռարձակողի խորհրդի նախագահի կողմից ներկայացված հաշվետվական փաթեթի տվյալների համաձայն՝ արձանագրվել է Ընկերության 2020թ. գործունեության արդյունքներով ձևավորված շահութաբաժնի հաշվարկման բազա, և առաջացել է Ընկերության կողմից հաշվետու տարվա գործունեության արդյունքներով ՀՀ 2021թ. պետական բյուջե վճարման ենթակա շահութաբաժնի պարտավորություն՝ 377,548.9 հազ. դրամի չափով: 
Հանրային հեռարձակողի խորհրդի նախագահի կողմից ՀՀ վարչապետի աշխատակազմ է ներկայացվել վերը նշված շահութաբաժինը չվճարելու առաջարկություն` այն պայմանավորելով ԱՍԲ-1 նկարահանման տաղավարի տեխնիկական վերազինման աշխատանքների իրականացմամբ, ինչն անհրաժեշտ է Ընկերության բնականոն գործունեության ապահովման համար։ Մասնավորապես, նշվում է, որ Ընկերությանը պատկանող ամենամեծ ԱՍԲ-1 նկարահանման տաղավարի տեխնիկական միջոցները դեռևս անալոգային են և չեն համապատասխանում նկարահանման ու հեռարձակման ժամանակակից տեխնիկական չափորոշիչներին, ինչի հետևանքով ԱՍԲ-1 նկարահանման տաղավարում նկարահանումներն իրականացվում են Ընկերությանը պատկանող շարժական հեռուստակայանի միջոցով, որն աշխատում է գերծանրաբեռնված ռեժիմով, ինչի խափանումը կարող է խաթարել Ընկերության բնականոն աշխատանքը, իսկ դրա հետևանքով առաջացող հնարավոր խնդիրների լուծումը մոտ ապագայում անխուսափելիորեն կպահանջի ավելի մեծ ֆինանսական միջոցներ։

3. Կարգավորման նպատակը և բնույթը
ՀՀ կառավարության որոշման նախագծի ընդունման նպատակը ԱՍԲ-1 նկարահանման տաղավարի տեխնիկական վերազինման աշխատանքների իրականացումն է:

4. Իրավական ակտի ընդունման ու կիրառման դեպքում լրացուցիչ ֆինանսական միջոցների անհրաժեշտությունը
Իրավական ակտի ընդունման ու կիրառման դեպքում լրացուցիչ ֆինանսական միջոցներ չեն պահանջվում։

5. Իրավական ակտի կիրառման դեպքում ակնկալվող արդյունքները
ՀՀ կառավարության որոշման նախագծի ընդունման արդյունքում նախատեսվում է վերազինել ԱՍԲ-1 նկարահանման տաղավարը:

6. Նախագծի մշակման գործընթացում ներգրավված ինստիտուտները և անձինք
ՀՀ կառավարության որոշման նախագիծը մշակվել է ՀՀ ֆինանսների նախարարության կողմից:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ

ՀՀ կառավարության որոշման նախագծի ընդունումը կնպաստի Հանրային հեռարձակողի խորհրդի կողմից իրականացվող ծրագրերի և նպատակների իրականացմանը, որոնք անմիջականորեն կապված են ՀՀ Կառավարության ծրագրի և ոլորտային այլ ռազմավարությունների գրեթե բոլոր ուղղությունների հետ՝ լուսաբանման և հանրայնացման իմաստով:

8. ՀՀ կառավարության որոշման նախագծի ընդունման դեպքում ՀՀ պետական բյուջեում սպասվում է եկամուտների նվազեցում՝ 377,548.9 հազ. դրամի չափով:

9. ՀՀ կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտեր ընդունելու անհրաժեշտություն չկա:

